
■ L’AURA

En las Alps èsi detg sulegliv

■ SVIZRA

Nov departament
(lq) Il cussegl federal vul il pli baud
l’onn 2012 stgaffir in departa-
ment da furmaziun. Quai ha il mi-
nister da l’intern, Didier Burkhal-
ter, communitgà ier. Kathy Riklin,
la cussegliera naziunala da la pcd,
aveva inoltrà ina dumonda corre-
spundenta. In departament da
furmaziun vegn gia daditg preten-
dì da tuttas partidas .

Daners per la viafier
(lq) Il cussegl dals chantuns ha de-
cidì ier davart ils meds finanzials
che la confederaziun metta a dispo-
siziun a las Viafiers Federalas ed a
las viafiers privatas per 2011 e
2012. En tut èn quai 4,6 milliar-
das. Il cussegl dals chantuns ha era
decidì d’augmentar per 60 mil-
liuns francs per las viafiers privatas,
tranter questas la Viafier retica.

Emna da l’urs
en il Triangul retic

(lq) Dapi plirs onns vegnan adi-
na puspè uors si dal Trentino e
stattan lura en il triangul Retic,
quai vul dir en la regiun da cun-
fin da la Svizra, l’Italia e l’Austria.
Per evitar là ils conflicts tranter ils
uors ed ils umans dovra i blera la-
vur d’infurmaziun. Perquai datti
questa emna in’emna internaziu-
nala da l’urs. Passa 1000 uffants
dal Triangul retic vegnan lura a
savair dapli da l’urs.

Tge far cun
l’Alp Sprella ?

(lq) En la Val Mora, ina Val latera-
la da la Val Müstair, datti ina cha-
mona «L’Alp Sprella». Quella dat da
discurrer dapi dus onns. Il Club al-
pin svizzer faschess gugent ina cha-
mona cun 64 letgs ord la tegia. Ma
la Pro Natura Val Müstair è cunter
quest project. Era sch’il Club alpin
svizzer ha laschà far in studi e vuless
be far ina stagiun da stad ha il pro-
ject anc adina adversaris.

Sporthotel a
Puntraschigna

(lq) I saja ina necessitad da reno-
var il Sporthotel a Puntraschigna,
han ils novs possessurs gia annun-
zià cu els han cumprà l’hotel da la
vischnanca. Atgnamain levan els
finanziar la renovaziun dal Sport-
hotel cun bajegiar e vender se-
gundas abitaziuns. Pervia da la
nova lescha davart las segundas
abitaziuns han ins dentant chattà
in’autra soluziun.

(anr/vi) «Jau na vi betg che la
populaziun crai ch’jau sun in
manzaser», ha ditg Fulvio Pelli
ier avant las medias. Il president
da la pld porta perquai plant cun-
ter il president da la ps Christian
Levrat. Lez aveva ditg il glindesdi
che Pelli haja cugliunà la ps, fatg
empermischuns falladas e ditg
manzegnas pertutgant la reparti-
ziun dals departaments. Pelli ha-

ja perfin ditg manzegnas en fa-
tscha, aveva Levrat ditg a plirs
meds da massa. «Igl è indispensa-
bel ch’jau fatsch savair la Svizra
che signur Levrat è in fauss», ha
Pelli ditg ier. Perquai fetschia el in
plant da disfamaziun. El na haja
mai discurrì persul cun Levrat.
Per pussibilitar in process stuess
l’assamblea federala l’emprim re-
trair l’immunitad da Levrat.

Pelli porta plant cunter Levrat

Il parsura dals liberals Fulvio Pelli ha orientà ils meds da massa. KEYSTONE

(lq) Il Calanda ei pli probabel
in dils pli renumads culms gri-
schuns, e gliez il pli probabel
pervia da nossa gervosa gri-
schuna. Dapi bun 230 onns
datti gia quella bavronda. La
gervosa è consequentamain in
pitschen toc cultura ed istorgia
grischuna. Dentant è il Calan-
da gia daditg betg pli la suletta

gervosa ord noss chantun. Sper
quella gronda datti numnada-
main er anc intginas pitschnas
gervosas grischunas che vegnan
fatgas cun bun success en las
bierarias da Flem, Tschlin e Ta-
vau. Sonda passada è vegnì lan-
tschà cun il «Churerbier» ina ul-
teriura marca ella cuntrada da
biera grischuna.

«Churerbier» da nov sin fiera

Maioritad da dunnas en il cussegl federal e la nova infrastructura.
CARICATURA G. URSCH

DA GIUSEP NAY, VALBELLA

Ins perdunia che jau
m’annunziel gia puspè.

La discussiun en connex
cun las expectoraziuns

e la tenuta dal president da
«Graubünden Ferien» – gia
ch’i na dat nagina expres-
siun uffiziala rumantscha
correspundenta è in scan-
dal – na po laschar quiet
nagin cun anc in zic
schientscha rumantscha u
taliana grischuna.

Quai che Andreas Wie-
land sa lubescha cun

pretender da chalar ad in-
struir rumantsch e talian
en nossas scolas n’è betg
mo fallà e betg perdert,
mabain simplamain intole-
rabel.

La lingua e cultura tu-
destga, franzosa, taliana

e rumantscha èn elements
constitutivs da la Svizra.
Quai di nossa Constitu-
ziun federala. Quella ren-
conuscha er il rumantsch
sco lingua uffiziala sin
plaun federal en il contact
cun Rumantschas e Ru-

mantschs. Tenor nossa
constituziun chantunala èn
il rumantsch ed il talian
linguas uffizialas dal Gri-
schun.

Co pon in represchen-
tant dad in’instituziun

semistatala e quella sezza
ignorar constantamain
quella veglia democratica
dal pievel svizzer e gri-
schun, senza ch’insatgi in-
tervegniss?

Nua èn ils represchen-
tants da la Ruman-

tschia e da las Vals talianas
en nossa regenza ed en il
cussegl grond, cura ch’i va
per far respectar nossas de-
cisiuns democraticas da la
Constituziun federala e
chantunala? E nua èn quels

da lieunga tudestga, sutta-
mess medemamain al dretg
vertent?

Pertge na pretendan la
Lia Rumantscha e la

Pro Grigioni Italiano betg
cun tutta detschertadad
ch’il pli aut represchentant
da nossa impurtanta insti-
tuziun per il turissem ve-
gnia, pervia da sia tenuta
anticonstituziunala en la
dumonda da lingua e cul-
tura, remplazzà senza tar-
glinar?

Co vul ins ch’il cor da
turistas e turists battia

per il Grischun e cunzunt
per sia lingua e cultura ru-
mantscha e taliana, sche
quel batta strusch pli tar las
uniuns che las duain pro-
mover ed insumma betg pli
tar nossas autoritads stata-
las e semistatalas?

Quellas lingias èn scrit-
tas sapientivamain en

rumantsch, pertge che nus
Rumantschas e Ru-
mantschs avain il dretg da
vegnir tadlads era cura che
nus ans exprimin en nossa
lingua materna.

Dumondas senza fin
■ COLUMNA

Lufs russ e l’innocenza
da Moritz Leuenberger

■ (anr/vi) Il WWF haja importà
ils lufs da l’Italia e mess ora els
en las Alps svizras. Quella e
sumegliantas paraulas fan da
temp en temp la currella dapi
ch’il luf fa puspè chatscha en
valladas grischunas, tessinai-
sas e vallesanas. Las paraulas
vegnan gugent colportadas da
chatschadurs che n’han en l’ulti-
ma stagiun fatg nagina preda.
Ina nova varianta da questa fama
ha schizunt fatg strada sin
champ politic ed è vegnida dera-
sada en il cussegl naziunal a Ber-
na. Il glindesdi passà ha Josef
Kunz (pps/LU) numnadamain
vulì savair en l’ura da dumondas:
«Èsi vair che l’uffizi d’ambient,

traffic ed energia ha importà lufs
da la Russia u d’in auter stadi da
l’ost? Quants daners han ins im-
pundì per questa acziun? Han
ins da gugent mess ora lufs en
Svizra?“

Il minister d’ambient Moritz
Leuenberger ha gì da respunder a
questa dumonda uffiziala. Sco
emprim – sco sch’el na pudess
strusch crair, tge dumonda
ch’ins tschenta ad el – ha Leuen-
berger anc ina giada repetì la du-
monda da Kunz. Suenter ha el
respundì il suandant: «L’uffizi
d’ambient, traffic ed energia
n’importescha nagins lufs!» Tut
ils lufs che sajan vegnids en Sviz-
ra sajan immigrads voluntaria-

main. Els derivian da l’Italia e da
la Frantscha, pia betg da la Rus-
sia. Quai hajan ins cumprovà ge-
neticamain sin fudament da fa-
stizs e restanzas. Ils sulets ani-
mals che sajan vegnids da la Rus-
sia sajan dus pitschens urs. Ma
quels haja il president russ Dmi-
tri Medwedew regalà l’onn passà
a chaschun da sia visita al presi-
dent da la confederaziun Hans-
Rudolf Merz. Ils dus urs vivian oz
en il parc dad urs da Berna. L’uf-
fizi d’ambient na haja da far na-
gut cun questa chaussa. Il minis-
ter d’ambient ha finì ses votum
cun dir ch’el saja senza culpa u
en tun original: «Ich wasche
meine Hände in Unschuld.»

